
Jørgen Niclasen 
er fyrrverandi 

f iski mál a ráð­
harri. Hann er 
eisini formað­

ur í Fólka­
f lokki num, 
sum hevur 
stýrt føroysk­
um fiskivinn­

upolitikki í 
mannaminni. 

Sami flokkur stóð saman 
ímóti uppskotinum hjá Jo­
han Dahl um at skejra fiski­
dagarnar. 

Undir viðgerðini á tingi 
saknaði Jørgen Niclasen, at 
lurtað ikki verður eftir ser­
frøðingunum.

– Sjálvandi skulu vit lurta 
eftir serfrøðini, tí tað eru ser­
frøðingarnir, sum vita best 
um, hvussu vit skulu røkja 

stovnarnar, segði Jørgen 
Niclasen og vísti so á, at ser­
frøðingarnir eru fiskimenn­
inir, og ikki »frøðingarnir« á 
Havstovuni.

– Góði Jørgen! Tú hevur 
sum fáur havt ávirkan. Hví 
koyrdi ikki allar »frøðing­
arnar« á Havstovuni til hús 
og mannaði hana við fiski­
monnum, tá tú hevði møgu­
leikan?

Árliga kríggið um fiskidagarnar er 
av á hesum sinni. Stríðið var hart 
hesaferð, so hart, at helst eru tveir 
flokkar farnir í tvíningar. Í øllum 
førum er vorðið sera vátt í reiðri­
num hjá Sjálvstýrisflokkinum, og 
sambandstingmaðurin Bjørn Kalsø 
hevur alment boðað frá, at hann 
umhugsar sína støðu í Sambands­
flokkinum, eftir at hann ikki fylgdi 
leiðsluni, ella at leiðslan ikki fylgdi 
meirilutanum í flokkinum.

Afturvendandi glantrileikurin 
um fiskidagarnar er ikki serliga 
konstruktivur. Okkurt er púra galið, 
tá so stórt stríð og so stórar ósemjur 
skulu standast av hesum ár undan 
ári. Ætlanin var jú ongantíð, at skip­
anin skuldi broytast á hvørjum ári, 

men bert stillast eftir tørvi. Men 
tað er ikki hissini stríð, ið hendan 
skipan hevur elvt til í politisku 
skipanini.

Og sjargongurin er eisini ógv­
usligur. Annar parturin leggur hin 
partin undir eirindaleyst at taka 
lívsgrundarlagið frá fólki, meðan hin 
parturin heldur uppá, at skerjingin 
fer at styrka lívsgrundarlagið hjá 
somu fólkum.

Tá alt kemur til alt, so mugu vit 
øll vera samd um, at vit ikki eiga at 
fiska meira, enn stovnarnir tola. 
Tað kann ikki bera til, at tað bara er 
talið av døgum, sum er avgerandi 
fyri, um fólk í hesi vinnugrein klára 
seg. Vit mugu sjálvandi taka atlit til 
lívfrøðiliga vøksturin á grunnum, 

og verður hann bøttur við lakari 
veiðitrýsti, so verður inntøkugrund­
arlagið tilsvarandi frægari � sigur í 
øllum førum vanligur logikkur.

Tað harmiliga við hesum kjaki er 
tó, at tað er á so ófantaliga lágum 
støði. Vit hoyra – eisini av tingsins 
røðarapalli – sera niðrandi umrøðu 
av fiskifrøðingum og av vitan sum 
so.  Tað sigur seg sjálvt, at fólk við 
hollari ástøðiligari útbúgving og 
royndum innan lívfrøði hava eina 
vitan, sum kemur vinnuni til góðar. 
Tað sigur seg eisini sjálvt, at fiski­
maðurin, við lívsroyndum á grunn­
unum, eisini hevur holla vitan, sum 
eisini kemur vinnuni til góðar. Men 
við runublaking – og bara at brúka 
niðrandi vendingar um ástøðiligu 

vitanina, so kemst ongan veg.
Endamálið hjá báðum pørtunum 

er vælsaktans at troyta og gagnnýta 
tilfeingið burðardygt á skilabesta 
hátt, lívfrøðiliga og búskaparliga, 
sum andin í lógini eisini sigur.

At samantvinna hetta mátti ikki 
verið so ringt... 

Harmiligt at hoyra kjakið, 
sum er á alt ov lágum støði

1   TF Holding P/f 		    	 5.651.000  (2 stjórar)

2   BankNordik P/f 			   5.195 .000  (2 stjórar)

3   Norðoya Sparikassi (sjálvsognarst.) 	 4.410.000  (1 stjóri)

4   Havsbrún P/f 			   3.498.000  (1 stjóri)

5   Mest P/f 			   2.486.000  (1 stjóri)

6   Atlantic Airways, Faroe Islands P/f 	 2.449.000 (2 stjórar)

7   Nema P/f í samanlegging 		  2.434.000  (2 stjórar)

8   Magn P/f 			   2.304.000  (1 stjóri)

9   Rich. B. Thomsen & Søn & Suð: Timb. 	2.031.000  (1 stjóri)

10  Smyril-Line P/f 			   1.900.000  (1 stjóri)

11  Atlantic Petroleum P/f 		  1.832.000  (2 stjórar) 

12  S.M.S. P/f 			   1.740.000  (1 stjóri)

13  Effo P/f 			   1.732.000  (1 stjóri)

14  Formula P/f 			   1.602.000  (2 stjórar)

15  Palli hjá Mariannu P/f 		  1.429.000  (1 stjóri)

16  Tryggingarfelagið Føroyar P/f 	 1.418.000  (2 stjórar)

17  Telefonverkið P/f 		  1.393.000  (1 stjóri)

18  Føroya Lívstrygging P/f 		  1.358.000  (1 stjóri)

19  Tavan Sp/f 			   1.291.000  (1 stjóri)

20  KJ Hydraulik P/f 		  1.251.000  (1 stjóri)

21  Vónin P/f 			   1.085.000  (1 stjóri)

22 Arbeiðsloysisskipanin (sjálvsognarst.) 1.083.000  (1 stjóri)

23 Betri Pensjón P/f 		  1.035.000  (1 stjóri)

24 FT Samskifti P/f 			  1.012.000  (1 stjóri)

25 Poul Hansen P/f 			  1.008.000  (1 stjóri)

Trivarligar stjóralønir

Ósemjan um tað burðardygga

Meðan tað leikaði hart á í 
løgtinginum mikudagin í 
sambandi við uppskotið hjá 
landsstýrinum um fiskidag­
arnar – og meðan tilsvarandi 
eljustríð hóttir samanhald­
ið í Sambandsflokkinum, so 
sendi Edmund Joensen, løg­
tingsmaður, fólkatingsmað­
ur og fyrrverandi løgmaður, 
út tíðindaskriv um eitt træ í 
urtagarðinum heima hjá sær 
sjálvum, sum hann fekk í føð­
ingardagsgávu hjá Javnaðar­
flokkinum.

Júst hvat endamálið var 
við hesum filmi um træið, 
sum skuldi vísast á heima­
síðuni hjá Edmundi Joensen 
í gjár, er ikki greitt.

Okkum lysti at vita, hví 
miðlaráðgevin – ella spinn­
doktarin – hjá Edmundi velur 
júst hetta stuntið júst miku­

dagin seinnapartin. Man tað 
vera fyri at tosa um okkurt 
annað, enn at Edmund at­
kvøddi fyri skerjingini av 
fiskidøgøum?

Men meðan Bjørn Kalsø 
boðaði frá, at hann kanska 

var á veg úr Sambandsflokk­
inum, so upplýsti Edmund 
Joensen, at hann er glaður 
fyri træið, sum hann fekk frá 
Javnaðarflokkinum. Jú mong 
eru áhugamálini í politikki – 
summi truplari enn onnur...

Træið hjá Edmund og fiskidagar 

Lurtar eftir serfrøðini

Dino­
saurarnir í 
Gundadali
Albert Isfeld
kjak á síðu 17

Løtan 
at avtaka 
Uttanríkis­
ráðið
Bjørn Kalsø
kjak á síðu 8

25 tær stjóravinarligastu 
fyritøkurnar í Føroyum 
rindaðu sínum 32 stjórum 
tilsamans 52,6 milliónir í 
løn í fjør. Tað sæst við at 
gjøgnumganga teir 1.159 
roknskapirnar, sum vinn­
uvitan.biz higartil hevur 
kunngjørt. 

Til samans eru eini 2.500 
partafeløg, so har vanta enn 

nakrir roknskapir. Heldur 
ikki er neyðugt at almanna­
kunngera stjóralønir long­
ur, so onkur »sleppur und­
an« hesum listanum.

Innan tað almenna so 
loysir tað seg væl at vera 
stjóri í Arbeiðsloysisskip­
anini, tí hann fær yvir eina 
millión í ársløn


